
სსიპ     - საქართველოს ტექნიკური უნივერსიტეტის „მასობრივი კომუნიკაცია/ ჟურნალისტიკის“
   საბაკალავრო საგანმანათლებლო პროგრამის პირობითი აკრედიტაციის შესახებ 

 
 
1. გადაწყვეტილების მიღების სამართლებრივი საფუძვლები
1.1  „უმაღლესი განათლების შესახებ“ საქართველოს კანონის 66-ე მუხლის პირველი პუნქტის,.
„განათლების ხარისხის განვითარების შესახებ“ საქართველოს კანონის 22-ე მუხლის პირველი
პუნქტისა და საქართველოს განათლებისა და მეცნიერების მინისტრის 2011 წლის 4 მაისის
№65/ნ ბრძანებით დამტკიცებული „საგანმანათლებლო დაწესებულებების საგანმანათლებლო
პროგრამების აკრედიტაციის დებულების“ (შემდგომში - აკრედიტაციის დებულების) 27  მუხლ2

ის პირველი პუნქტის მიხედვით, საგანმანათლებლო პროგრამების აკრედიტაციის საბჭო
(შემდგომში - საბჭო) სააკრედიტაციო დოკუმენტაციის, აკრედიტაციის ექსპერტთა ჯგუფის
დასკვნის, დაწესებულების მიერ აკრედიტაციის ექსპერტთა ჯგუფის დასკვნის პროექტზე
წარმოდგენილი არგუმენტირებული პოზიციის შესწავლისა და ზეპირი მოსმენის გამართვის
საფუძველზე იღებს გადაწყვეტილებას საგანმანათლებლო დაწესებულების საგანმანათლებლო
პროგრამების აკრედიტაციის თაობაზე. აკრედიტაციის დებულების 27  მუხლის მე-5 პუნქტის5

თანახმად, საბჭო ვალდებულია დაასაბუთოს მის მიერ მიღებული გადაწყვეტილება.
1.2. „განათლების ხარისხის განვითარების შესახებ“ საქართველოს კანონის 22-ე მუხლის მე-2
პუნქტის „ბ“ ქვეპუნქტისა და აკრედიტაციის დებულების 27  მუხლის პირველი პუნქტის „ბ“5

ქვეპუნქტის შესაბამისად, საგანმანათლებლო პროგრამის პირობითი აკრედიტაციის შესახებ
გადაწყვეტილებას იღებს საბჭო, თუ „განათლების ხარისხის განვითარების შესახებ“
საქართველოს კანონის 22-ე მუხლის 3  პუნქტისა და აკრედიტაციის დებულების 27 -ე მუხლის2 6

პირველი პუნქტის „გ“ ქვეპუნქტის თანახმად, საგანმანათლებლო პროგრამა სრულად ვერ
აკმაყოფილებს აკრედიტაციის სტანდარტებს, კერძოდ, თუ საბჭოს მიერ საგანმანათლებლო
პროგრამა აკრედიტაციის სტანდარტებთან შესაბამისობის შეფასებისას: ერთ სტანდარტთან
მიმართებით მაინც შეფასდა, როგორც „ნაწილობრივ შესაბამისობაშია სტანდარტის
მოთხოვნებთან“ და არცერთ სტანდარტთან მიმართებით არ შეფასდება, როგორც „არ არის
შესაბამისობაში სტანდარტის მოთხოვნებთან“
1.3. „განათლების ხარისხის განვითარების შესახებ“ საქართველოს კანონის 22-ე მუხლის მე-3
პუნქტისა და აკრედიტაციის დებულების 27  მუხლის დებულების მე-4 პუნქტის მიხედვით,6

პირობითი აკრედიტაციის ვადაა არაუმეტეს 2 წელი.
1.4  აკრედიტაციის დებულების 27  მე-7  პუნქტის შესაბამისად, საბჭო უფლებამოსილია,. 5 1

დასაბუთებული არგუმენტაციის შემთხვევაში, განსაზღვროს გადაწყვეტილებების ძალაში
შესვლის თარიღი.
 
 
 
2. აღწერილობითი ნაწილი და დასაბუთება
2.1. სსიპ - განათლების ხარისხის განვითარების ეროვნულ ცენტრში (შემდგომში - ცენტრი) 2021
წლის 10 აგვისტოს წარმოდგენილ იქნა სსიპ - საქართველოს ტექნიკური უნივერსიტეტის
სააკრედიტაციო განაცხადი №782778 (ცენტრში რეგისტრაციის №789871) „მასობრივი
კომუნიკაცია/ჟურნალისტიკის“ საბაკალავრო საგანმანათლებლო პროგრამის თაობაზე.
2.2. ცენტრის დირექტორის 2021 წლის 19 აგვისტოს № 806159 ბრძანების საფუძველზე, სსიპ -
საქართველოს ტექნიკური უნივერსიტეტი ცნობილ იქნა აკრედიტაციის მაძიებლად. ცენტრის
დირექტორის 2021 წლის 20 ოქტომბრის №1115802 ბრძანებით შეიქმნა ექსპერტთა ჯგუფი,
რომელმაც საგანმანათლებლო პროგრამა შეაფასა 2021 წლის 25 ოქტომბერს ხოლო 2021 წლის 13
დეკემბერს წარმოადგინა აკრედიტაციის ექსპერტთა დასკვნა, რომლის შესაბამისად,
სააკრედიტაციოდ წარმოდგენილი პროგრამა შეფასდა შემდეგნაირად:

 
 

სტანდარტები

შესაბამისობაშია
მოთხოვნებთან

მეტწილად
შესაბამისობაშია
მოთხოვნებთან

ნაწილობრივ
შესაბამისობაშია
მოთხოვნებთან

არ არის
შესაბამისობაში
მოთხოვნებთან

1. საგანმანათლებლო
პროგრამის მიზანი,
სწავლის შედეგები
და მათთან
პროგრამის
შესაბამისობა

  
 

 

2. სწავლების
მეთოდოლოგია და
ორგანიზება,
პროგრამის
ათვისების შეფასების
ადეკვატურობა

 
 

  

3. სტუდენტთა
მიღწევები, მათთან
ინდივიდუალური
მუშაობა

 
 

  

4. სწავლების
რესურსებით
უზრუნველყოფა

5. სწავლების
ხარისხის
განვითარების
შესაძლებლობები
 

 

 
 
2.3. საბჭომ შეისწავლა საგანმანათლებლო პროგრამების აკრედიტაციასთან დაკავშირებული
დოკუმენტაცია, კერძოდ, თვითშეფასების ანგარიშსა და მასზე თანდართულ დოკუმენტაციაში
ასახული ინფორმაცია, ექსპერტთა ჯგუფის დასკვნა, ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიცია.
2.4. ზეპირი მოსმენა გაიმართა 2021 წლის 28 დეკემბერს. სააკრედიტაციო განაცხადის,
აკრედიტაციის ექსპერტთა ჯგუფის დასკვნისა და ექსპერტთა ჯგუფის დასკვნის პროექტზე
აკრედიტაციის მაძიებლის მიერ ცენტრისთვის წარმოდგენილი არგუმენტირებული პოზიციის,
ასევე სხდომაზე დაინტერესებული მხარის ზეპირი პოზიციის მოსმენის საფუძველზე, საბჭომ
ნაწილობრივ გაიზიარა ექსპერტთა დასკვნაში ასახული შეფასება, კერძოს მე - 2 სტანდარტი
ნაცვლად „მეტწილად შესაბამისობაშია სტანდარტის მოთხოვნებთან“ განსაზღვრა, როგორც
„ნაწილობრივ შესაბამისობაშია სტანდარტის მოთხოვნებთან“, მე - 3 სტანდარტი ნაცვლად
„მეტწილად შესაბამისობაშია სტანდარტის მოთხოვნებთან“ განსაზღვრა, როგორც
„შესაბამისობაშია სტანდარტის მოთხოვნებთან“, მე - 4 სტანდარტი, ნაცვლად „შესაბამისობაშია
სტანდარტის მოთხოვნებთან, განსაზღვრა, როგორც „მეტწილად შესაბამისობაშია სტანდარტის
მოთხოვნებთან“ .
 
 
 
 
3. სარეზოლუციო ნაწილი
„უმაღლესი განათლების შესახებ“ საქართველოს კანონის 66-ე მუხლის პირველი პუნქტის, მე-2
პუნქტის ,,ბ“ ქვეპუნქტის, მე-3 პუნქტის, 3  პუნქტის, „განათლების ხარისხის განვითარების2

შესახებ“ საქართველოს კანონის 22-ე მუხლის პირველი პუნქტის, მე-2 პუნქტის „ბ“ ქვეპუნქტის,
მე-3, მე-3   ქვეპუნქტების, აკრედიტაციის დებულების 27  მუხლის პირველი პუნქტის, 27 -ე2 2 5

მუხლის პირველი პუნქტის „ბ“ ქვეპუნქტის და მე-5 პუნქტის, 27  მუხლის პირველი პუნქტის6

„გ“ ქვეპუნქტის, მე-4 პუნქტის, „საჯარო სამართლის იურიდიული პირის - განათლების
ხარისხის განვითარების ეროვნული ცენტრის საქმისწარმოების წესისა და შინაგანაწესის
დამტკიცების შესახებ” სსიპ - განათლების ხარისხის განვითარების ეროვნული ცენტრის
დირექტორის 2011 წლის 01 ივნისის N223 ბრძანების მე-8 მუხლისა და საქართველოს ზოგადი
ადმინისტრაციული კოდექსის 53-ე მუხლის შესაბამისად, აკრედიტაციის საბჭომ, კენჭისყრის
შედეგად 13 ხმით არცერთის წინააღმდეგ.
 
 
 
 
გადაწყვიტა:
1. დაკმაყოფილდეს სსიპ - საქართველოს ტექნიკური უნივერსიტეტის მიერ წარმოდგნილი
სააკრედიტაციო განაცხადი და დანართი №1-ით გათვალისწინებულ „მასობრივი
კომუნიკაცია/ჟურნალისტიკის“ საბაკალავრო საგანმანათლებლო პროგრამას 2 წლის ვადით
მიენიჭოს პირობითი აკრედიტაცია.

2. ცნობილ იქნას აკრედიტაციის ექსპერტთა ჯგუფის დასკვნა „მასობრივი
კომუნიკაცია/ჟურნალისტიკის“ საბაკალავრო საგანმანათლებლო პროგრამის შესახებ ამ
გადაწყვეტილების განუყოფელ ნაწილად (დანართი №2).
3. ცნობილ იქნას საბჭოს 2022 წლის 18 იანვრის №36783 სხდომის ოქმის №-05 ნაწილი ამ   
გადაწყვეტილების განუყოფელ ნაწილად (დანართი №3).
 
 
4. დაწესებულებას შესასრულებლად განესაზღვრა შემდეგი რეკომენდაციები:
4.1. რეკომენდებულია პროგრამის სახელწოდება და მიზნები დაზუსტდეს მისანიჭებელი
კვალიფიკაციიის შესაბამისად;
4.2. რეკომენდებულია პროგრამაში შემავალი სასწავლო კურსების მიზნები შესაბამისობაში
მოვიდეს პროგრამის მიზნებთან;
4.3. რეკომენდირებულია გაფარდოვდეს შრომის ბაზრის კვლევის არეალი და დაზუსტდეს
კვლევაში მონაწილე სუბიექტები და მათი შერჩევის კრიტერიუმები;
4.4. რეკომენდირებულია პროგრამის სწავლის შედეგები შესაბამისობაში მოვიდეს
თანამედროვე შრომის ბაზრის მოთხოვნებთან და საფუძვლად დაედოს 1.1 ქვესტანდარტის
რეკომენდაციები;
4.5. რეკომენდებულია გადაიხედოს ცალკეული სასწავლო კურსების ადგილი პროგრამის
სწავლის შედეგების მიღწევაში და ჩასწორდეს ხარვეზები კურიკულუმის რუკაში;
4.6. პროგრამის სახელწოდებიდან გამომდინარე, რეკომენდებულია, რომ სავალდებულო
სასწავლო კურსებში გაძლიერდეს მასობრივი კომუნიკაციის თემატიკა;
4.7. რეკომენდირებულია პროგრამა შეივსოს და გაძლიერდეს სიღითადის სწავლის სფეროს
არჩევითი კურსებით მასკომუნიკაციის მიმართულებით;
4.8. რეკომენდირებულია გადაიხედოს სავალდებულო სასწავლო კურსების წინაპირობები და
რიგ სასწავლო კურსებში შინაარსი შესაბამისობაში მოვიდეს სწავლის შედეგებთან;
4.9. მიზანმიმართულად შეირჩეს პრაქტიკის ობიექტები მათი აქტუალურობის მიხედვით და
განისაზღვროს მათ მიერ პრაქტიკაზე მისაღებ სტუდენტთა რაოდენობას, პრაქტიკის
ხანგრძლივობა და კონკრეტული მიზნები;
4.10. რეკომენდებულია საბაკალვრო ნაშრომებში გამოყენებულ იქნას აკადემიური და
სამეცნიერო ლიტერატურა, მკაფიოდ გამოიკვეთოს კვლევის მეთოდოლოგია და ნაშრომები
შესრულდეს აკადემიური წესების დაცვით;
4.11. რეკომენდებულია გადაიხედოს საბაკალავრო ნაშრომის წინაპირობა/ები კვლევის
მეთოდოლოგიის დაძლევადობის მიზნით;
4.12. რეკომენდირებულია ცალკეულ სასწავლო კურსებში სწავლების მეთოდები დაზუსტდეს
კურსის შინაარსისა და სწავლის შედეგების შესაბამისად;
4.13. რეკომენდირებულია ცალკეულ სასწავლო კურსებში    შეფასების მეთოდები
შესაბამისობაში მოვიდეს კურსის შინაარსთან და სწავლის შედეგებთან;
4.14. რეკომენდებულია პროგრამა გაძლიერდეს     პერსონალით, რომელსაც უდასტურდება
პროგრამის მისანიჭებელი   კვალიფიკაციის სფეროს შესაბამისი კომპეტენცია შესრულებული
კვლევებითა და/ან   პრაქტიკული გამოცდილებით;
4.15. რეკომენდებულია ამოქმედდეს შიდა ხარისხის მონიტორინგის მექანიზმები სწავლის
შედეგების მიღწევადობის უზრუნველსაყოფად;
4.16. აქტიურად მომზადდეს და დაიგეგმოს ტრეინინგები აკადემიური და მოწვეული, ასევე
ადმინისტრაციული და დამხმარე პერსონალისათვის, ხარისხის უზრუნველყოფის
მიმართულებით აქტუალური თემებისა და საკითხების გაზიარების, ხარისხის კულტურის
გაძლიერების მიზნით როგორც განათლების ქართველი, ისე უცხოელი ექსპერტების
ჩართულობით;
4.17. რეკომენდირებულია ხარისხის უზრუნველყოფის სამსახურმა განახორციელოს  
პერიოდული მონიტორინგი პროგრამის განვითარების და დახვეწის   მიზნით.

1.  

2.  
3.  
4.  

5.  

6.  

7.  

8.  

9.  

10.  

11.  

12.  

13.  

14.  

 
რჩევები:

სასურველია, პროგრამაზე დაშვების წინაპირობები უფრო დეტალურად იყოს გაწერილი
პროგრამაში, მობილობის წესების გათვალისწინებით;
სასურველია პროგრამაში გაძლიერდეს ტექნოლოგიების საკითხების სწავლება.;
სასურველია, პრაქტიკული კომპონენტის მოცულობის გაზდა;
სასურველია სასწავლო კურსის წამყვანი აკადემიური/მოწვეული პერსონალის მიერ უფრო
მეტი ყურადღება დაეთმოს დაშვებული შეცდომების განხილვა-ანალიზი, რაც საშუალებას
მისცემს სტუდენტს, გაიაზროს დაშვებული შეცდომები, შეძლოს ნაკლოვანებების
აღმოფხვრა და შედეგების გაუმჯობესება;
სასურველია, დაწესებულების მიერ მოხდეს სტუდენტთა სრულყოფილი ინფორმირება
სამეცნიერო ბაზების გამოყენებასთან დაკავშირებით;
სასურველია უცხოელი სპეციალისტების მოწვევა, არა მარტო მოკლევადიანი პროექტების
გახორციელებისთვის - მასტერ-კლასებისა და ტრენინგების ჩატარების მიზნით, არამედ
გრძელვადიანი თანამშრომლობისთვისაც, რაც აკადემიური პერსონალსა და სტუდენტებს
საერთაშორისო მედიასივრცესთან ინტეგრირებაში დაეხმარება და ხელს შეუწყობს
დარგის განვითარებას და საერთაშორისო სივრცესთან მის ადაპტირებას;
სასურველია ადმინისტრაციამ ხელი შეუწყოს აკადემიურ პერსონალს ნაშრომები იმპაქტ
ფაქტორიან ჟურნალებში გამოაქვეყნონ;
სასურველია პროგრამის განმახორციელებლებმა მონაწილეობა მიიღონ სხვადასხვა
დონორი ორგანიზაციის მიერ გამოცხადებულ საგრანტო კონკურსებში. ასევე, უფრო
აქტიურად ითანამშროლონ საერთაშორისო მედია ორგანიზაციებთან ცოდნისა და
გამოცდილების პრაქტიკულად გაზიარების მიზნით;
სასურველია მოხდეს უნივერსიტეტის ტელევიზიისთვის განკუთვნილი სივრცის
მოწესრიგება და მომზადება იმგვარად, რომ სტუდენტებმა შეძლონ კომფორტულ
გარემოში გაიარონ პრაქტიკული მეცადინეობები და იმუშაონ;
სასურველია, ტელევიზიამ ფუნქციონირება განაახლოს ჰიბრიდულ რეჟიმში,
რეგულაციების დაცვით;
სასურველია განახლდეს ფაკულტეტის ელექტრონული საიტი, სადაც მოხდება
სტუდენტების მიერ პრაქტიკულ მეცადინეობებზე მომზადებული ჟურნალისტური
პროდუქტების განთავსება;
სასურველია ხარისხის სამსახურმა გააძლიეროს პროგრამის გაუმჯობესებისა და
განვითარების პროცესებში აკადემიური და მოწვეული პერსონალის აქტიური
ჩართულობა;
პროგრამის შემდგომი განვითარებისთვის სასურველი იქნება, თუ ხარისხის
უზრუნველყოფის სამსახური შესაფასებლად წარდგენილი პროგრამების გარე
ექსპერტებისთვის შეიმუშავებენ გარკვეულ მეთოდოლოგიას, რათა შეფასების შედეგებმა
აჩვენოს პროგრამის განვითარების შემდომი გზები;
სასურველია, დაწესებულებამ დახვეწოს სტუდენტთა აკადემიური მოსწრების
მონიტორინგის მექანიზმი, რომელიც გაითვალისწინებს დაბალი აკადემიური მოსწრების
სტუდენტთა მაჩვენებლის გამოვლენას და ამ მაჩვენებლის გათვალისწინებით დაგეგმავს
შესაბამისი აკადემიური მხარდაჭერის აქტივობებს (ტუტორინგი, სასემინარო მუშაობის
მოცულობის ზრდა, სპეციფიკური წერითი თუ კვლევითი უნარების განმავითარებელი
კომპონენტების გაძლიერება და სხვა).

 
5. საბჭოს აღნიშნული გადაწყვეტილება ძალაში შევიდეს 2021 წლის 28 დეკემბერს.
6. პირობითი აკრედიტაციის ვადა 2 წელი - 2023 წლის 28 დეკემბრამდე.



6

7. საბჭოს მიერ მიღებული გადაწყვეტილება, საქართველოს ზოგადი ადმინისტრაციული
კოდექსის 180-ე მუხლის პირველი ნაწილისა და „განათლების ხარისხის განვითარების შესახებ“
საქართველოს კანონის 24  მუხლის პირველი პუნქტის შესაბამისად, საგანმანათლებლო1

დაწესებულების მიერ შეიძლება გასაჩივრდეს სააპელაციო საჩივრის სააპელაციო საბჭოში
წარდგენის გზით შემდეგ მისამართზე: ქ. თბილისი, მ. ალექსიძის მე-2 შესახვევი №2, ან
თბილისის საქალაქო სასამართლოს ადმინისტრაციულ საქმეთა კოლეგიაში სარჩელის შეტანის
გზით შემდეგ მისამართზე: ქ. თბილისი, დავით აღმაშენებლის ხეივანი №64, აღნიშნული
გადაწყვეტილებისა და მისი დასაბუთებითი ნაწილების (დანართი №1, დანართი №2, დანართი
№3) ცენტრის ვებ-გვერდზე (www.eqe.ge) გამოქვეყნების დღიდან, ერთი თვის ვადაში.
 

 საგანმანათლებლო პროგრამების აკრედიტაციის
საბჭო
თავმჯდომარე
ზედგინიძე-ჯიშკარიანი ნათია

 საგანმანათლებლო პროგრამების აკრედიტაციის
საბჭო
საბჭოს მდივანი
შენგელია მარიამ



დანართი №1 
 

№ ინფორმაცია საგანმანათლებლო პროგრამის შესახებ 

1 საგანმანათლებლო პროგრამის დასახელება მასობრივი 

კომუნიკაცია/ჟურნალისტიკა 

2 ერთობლივი უმაღლესი საგანმანათლებლო პროგრამა -  

3 სტატუსი აკრედიტებული 

4 სტატუსის გათვალისწინებით, საბჭო(ებ)ს 

გადაწყვეტილების თარიღი და ნომერი 

2012 წლის 28 სექტემბრის 

N541 გადაწყვეტილება 

5 ხელახალი აკრედიტაციის შემთხვევაში 

საგანმანათლებლო პროგრამის წინა დასახელება 

მასობრივი კომუნიკაცია 

6 უმაღლესი განათლების საფეხური ბაკალავრიატი 

7 დაშვების წინაპირობები -  

8 კვალიფიკაციის დონე  მე -6 

9 კვალიფიკაციის დასახელება მასობრივი კომუნიკაციის 

ბაკალავრი 

10 ზოგადი განათლების შესაბამისი საფეხურის 

საგნის/საგნების/საგნობრივი ჯგუფის სწავლების 

უფლების მითითებით 

-  

11 დეტალური სფეროს დასახელება და კოდი (ISCED – F – 

2013) 

ჟურნალისტიკა და 

რეპორტიორობა 0321 

12 სწავლების ენა ქართული 

13 ECTS კრედიტების ჯამური რაოდენობა 240 

14 განხორციელების ადგილი  საქართველო, ქ. თბილისი, 

0175, მ. კოსტავას ქუჩა N77, 

15 მსჯავრდებულ აბიტურიენტთა საგანმანათლებლო 

პროგრამაზე სწავლა - სწავლების უფლებამოსილება 

-  

16 ამ გადაწყვეტილების ძალაში შესვლის თარიღი 2021 წლის 28 დეკემბერი 

17 აკრედიტაციის საბჭოს მიერ გაცემული 

რეკომენდაციების შესრულების თაობაზე ანგარიშის 

წარმოსადგენად/მონიტორინგის განსახორციელებლად  

განსაზღვრული ვადა 

-  

18 აკრედიტაციის ვადის გასვლის თარიღი 2023 წლის 28 დეკემბერი 

 

 

 

 


